
Vónin, KJ Hy­
draulik og JT 
Electric í felags 
átaki fyri at 
vinna fótafesti 
innan chilensku 
alivinnuna

Tá altjóða Aqua Sur alimess­
an letur upp í Puerto Montt, 
Chile, í døgunum 10.-13. okto­
ber 2012, fara í øllum førum 
tríggjar føroyskar fyritøkur 
at luttaka sum framsýnarar 
við felags bási. Vónin, KJ Hy­
draulik og JT Electric hava 
skipað seg í felags átaki 

undir heitinum Faroe Islands 
Aquaculture Solutions, og 
umboð fyri teir tríggjar væl 
royndu veitararnar til ali­
vinnuna fara longu til Chile 
áðrenn messuna fyri at hitta 
chilenskar alifyritøkur, upp­
lýsir Ólavur A. Olsen, stjóri á 
KJ-Hydraulik.

Tann chilenski markn­
aðurin hevur áhuga fyri 
veitarar av aliútgerð, nú ið 
alivinnan har er undir endur­
uppbygging aftan á álvarsliga 
niðurgongd herfyri orsakað 
av ILA sjúkuni.

Teir føroysku veitararnir 
siga seg hava í hyggju at 
samstarva við stovnar sum 
Vinnuframa í sambandi við 

átakið.
– Allar tríggjar fyritøkur­

nar hava drúgvar royndir í 
tí føroysku alivinnuni, sigur 
Ólavur A. Olsen.

– Ein av okkara stóru fyr­
imunum liggur í tí vørudygd 
vit kunnu bjóða. Tann út­
gerð, vit veita, er fyrsta floks 
og hevur staðið sína roynd í 
baldrutum føroyskum vetr­
arveðri. Hetta er alt útgerð 
sum hóskar serstakliga væl 
til chilensk viðurskifti.

Talan er um alinótir, for­
toyningar, vaskiskipanir, ali­
ringar, arbeiðsbátar, undir­
vatnsljós og annað, sum teir 
føroysku veitararnir fara at 
sýna fram.

Fríggjadagin kunngjørdi Annika 
Olsen, landsstýriskvinna í almann­
amálum, at teir pensjónistar, sum 
hava hildið, at pensjónirnar skuldu 
hækka við sama krónutali sum 
lægru lønirnar, hava glett seg til fá­
nýtis.

Tað var undir lønarsamráðingu­
num seinast, at landsstýrismaðurin 
í fíggjarmálum, Jørgen Niclasen, 
fekk innført, at lønir undir 30.000 
krónur kundu hækka 220 krónur, 
í staðin fyri at lønirnar hækkaðu 
í prosentum, eins og vanligt hevur 
verið.

Hetta dámdu pensjónistunum 
væl, tí 220 krónur eru nógv prosent 
oman á fólkapensjónina.

Men soleiðis skal tað altso ikki 

vera.
Pensjónirnar eru altíð hækkaðar 

í prosentum og ikki krónum, og hes­
aferð verður eisini lagt upp til, at 
tað skulu hækka í prsoentum, segði 
Annika Olsen í Sosialinum fríggja­
dagin.

Landsstýriskvinnan heldur 
sum vera man, at tað er ómetaliga 
keðiligt, at hendan misskiljing er 
komin í. Hon sigur seg hava fingið 
at vita úr Fíggjarmálaráðnum, at í 
miðal eru lønirnar hækkaðar 0,85 
prosent, og at tað verður tað, sum 
pensjónirnar hækka. Hetta er tað, 
sum samongan hevur lagt fyri við 
í fíggjarkarmunum, og hetta er tað, 
sum sambært landsstýriskvinnuni 
liggur í kortunum, nú fíggjarlógin 

verður borin niðan í tingið um fáar 
dagar.

Spurningurin er so, um samgong­
an hevur lumpað pensjónistarnar, 
ella um pensjónistarnir hava lagt 
tvey og tvey saman – og hava vón­
að stóra vinningin. Í øllum førum 
kann staðfestast, at tað er breiði 
politiski viljin hjá løgtinginum, at 
pensjónirnar ikki skulu hækka av 
sær sjálvum.

Flestu flokkar á tingi hava sitið 
við valdið seinastu árini, tá javning­
in – sum var fýra prosent – støðugt 
er lækkað til nú heilt at verða tikin 
av. Men hinvegin, so eru pensjónist­
arnir væl umboðað á niðastu róku­
num, sum Jenis av Rana plagar at 
taka til. Men kortini hava hvørki 

Jenis av Rana ella nakar annar í 
samgonguni hugsa um pensjón­
istarnar, tá tosað hevur verið um 

220 krónur í lønarhækking til tey 
lægstløntu.

Veruleikin hevur ofta fleiri síð­
ur, og í hesum føri er veruleikin 
defineraður soleiðis, at øll fáa somu 
lønarhækking. Hjá politikarunum 
passar tað í hesum føri best, at løn­
arhækkingin hjá teimum alment 
løntu verður í krónum, meðan hon 
hjá pensjónistunum verður í pro­
sent.

Eingin hevur lovað nakað annað 
– og eingin hevur logið, hóast pen­
sjónistar kenna seg lumpaðar...

Pensjónirnar hækka 50 kr, 
sum svarar til 0,85 prosent

Í dag fer Kaj Leo Johannesen, 
løgmaður, til New York, 
har hann skal luttaka á 
árliga aðalfundinum hjá 
Sameindu Tjóðum.

Í sambandi við ST-aðal­
fundin skal løgmaður eis­
ini á fund við russiska utt­

anríkisráðharran, Sergey 
Lavrov. 

Løgmaður og russiski 
uttanríkisráðharrin fara at 
umrøða handilsviðurskift­
ini millum Føroyar og Russ­
land.

Løgmaður á 
ST aðalfund

Penjsónir í prosentum

Føroyskir veitarar bjóða 
seg fram í Chile   

Munur á 
borðum...
Hanus samró
kjak á síðu 26

Bjørn 
Kalsø 
er rang­
staddur
Óluvá í Gong
kjak á síðu 27

